
Gêm Gardiau Safle Treftadaeth y Byd 
Canllawiau i Athrawon 

Safle Treftadaeth y Byd Dyfrbont a Chamlas Pontcysyllte

Cyfarwyddiadau ar gyfer y Gêm

Mae hon yn gêm gofio paru cardiau, yn ogystal â gêm dyfalu Safleoedd 
Treftadaeth y Byd.

•	 Cymerwch y ddau set o gardiau, y Cardiau Safleoedd a’r Cardiau Cliwiau, a gosodwch 
bob set allan mewn rhes, ar ben i lawr ar y bwrdd.  

•	 Cymerwch dro i droi un Cerdyn Safle ac un Cerdyn Cliw drosodd i geisio paru’r safle 
gyda’r cliw cywir sy’n disgrifio’r safle hwnnw. Os ddewisoch y cliw anghywir, rhowch y 
ddau gerdyn yn ôl ar ben i lawr yn eu rhes. Ceisiwch gofio lle oedd y cardiau ar gyfer y 
rownd nesaf! 

•	 Os wnaethoch chi ddewis yn gywir a llwyddo i baru’r Cerdyn Safle gyda’r Cerdyn Cliw, 
yna cadwch hwy mewn pâr o’ch blaen. 

•	 Unwaith i’r holl gardiau gael eu dewis, mae’r unigolyn gyda’r mwyafrif o barau o gardiau 
o’u blaen yn ennill!

Gweithgaredd ychwanegol: Allwch chi ddod o hyd i’r Safleoedd Treftadaeth y Byd ar y 
map?

Amcanion Dysgu

•	 I archwilio amrywiaeth o wahanol fathau o Safleoedd Treftadaeth y 
Byd, eu lleoliad, eu nodweddion arbennig a’u pwysigrwydd

•	 I ddeall bod gwahanol fathau o Safleoedd Treftadaeth y Byd a bod 
Dyfrbont a Chamlas Pontcysyllte yr un mor bwysig â safleoedd eraill 
sy’n fwy enwog

•	 I ddatblygu sgiliau cofio ac ymchwilio

Adnoddau

•	 Cardiau Safle a Chardiau Cliw ar gyfer eu 
dyblygu

•	 Templedi cardiau gwag

Dyluniwch eich Cardiau Safle Treftadaeth y Byd eich Hun 

Rŵan eich bod wedi rhoi cynnig ar y gêm gyda rhai cardiau esiampl, gallwch wneud eich cardiau eich hun gan ddefnyddio’r 
templedi a ddarperir i ychwanegu at y set.

1.	 Ymchwiliwch i fwy o Safleoedd Treftadaeth y Byd a dewch o hyd i ffeithiau diddorol. 

2.	 Unwaith i chi ddewis eich hoff rai, lluniwch lun o’r safle dewisol, gallwch dynnu llun neu ei argraffu a’i ludo ar y cerdyn. 
Ychwanegwch ym mha wlad mae’r safle. 

3.	 Yna crëwch Gerdyn Cliw trwy ysgrifennu brawddeg fer sy’n rhoi cliw a gwybodaeth ddiddorol am y safle, ond heb roi gormod i 
ffwrdd!

4.	 Chwaraewch y gêm eto gyda’ch cardiau newydd.

Gan ymestyn dros 1400 o 
filltiroedd, mae’n gartref 
i biliynau o greaduriaid y 
môr gan gynnwys 400 o 
fathau o gwrel a 1500 o 
rywogaethau o bysgod.

? ? ? ? ? ?

Cerdyn Cliw: Mae hwn yn 
wal 12,000 o filltiroedd 

o hyd ac fe’i adeiladwyd 
fel amddiffyniad rhag 

byddinoedd bron i 2000 o 
flynyddoedd yn ôl.

? ? ? ? ? ?

Y pedwar safle yma ar hyd 
arfordir Gogledd Cymru 
yw’r enghreifftiau gorau 
o bensaerniaeth milwrol 

canoloesol yn Ewrop.

? ? ? ? ? ?

Un o brif arsyllfa 
astronomeg radio’r byd, 

sydd wedi cael effaith 
wyddonol sylweddol i 

ehangu ein dealltwriaeth 
o’r bydysawd.

? ? ? ? ? ?

Cafodd y symbol eiconig 
hwn o groeso i fewnfudwyr 
a oedd yn cyrraedd dros y 

môr i America ei godi  
ym 1886.

? ? ? ? ? ?

Ar ddechrau’r 13eg ganrif, 
cafodd rhwydwaith eang o 
dwneli ac ogofau eu tyllu 
o dan y ddaear er mwyn 

tynnu’r adnodd  
gwerthfawr hwn.

? ? ? ? ? ?

Cerdyn Cliw

Wedi’i adeiladu ar draws dir 
bryniog, mae’r strwythur 11 
milltir yn gamp peirianneg 

a dyluniad arloesol, yn 
arbennig ei ddyfrbont 

uchaf a’r mwyaf trawiadol.

? ? ? ? ? ?

Mae’r tirlun dramatig a 
hardd hwn o amgylch un o 
ddinasoedd mwyaf y byd 

yn cynnwys cerflun eiconig, 
coedwigoedd trofannol, 

clogwyni arfordirol a 
thraethau. 

? ? ? ? ? ?

Wedi’i gysylltu â 
digwyddiadau allweddol 

yn hanes Rwsia ers y 13eg 
ganrif, mae’r grŵp unigryw 

o adeiladau yn cynnwys 
eglwysi a phalasau wedi’u 

paentio’n llachar. 

? ? ? ? ? ?

Cafodd y tirlun mynyddig 
hardd o glogwyni, 

dyffrynnoedd a rhaeadrau 
dŵr ei greu gan erydiad 

rhewlifol.  
Dyma’r parc cenedlaethol 

cyntaf yn y byd. 

? ? ? ? ? ?

Yr unig strwythur oedd ar 
ôl yn sefyll yn yr ardal lle 
ffrwydrodd y bom atomig 
cyntaf ar 6 Awst 1945, ac 
fe’i cadwyd fel cofeb o 

obaith am heddwch. 

? ? ? ? ? ?

2430m yn y mynyddoedd, 
cafodd y ddinas anhygoel 

hon ei chreu gan yr Incas ac 
mae’n un o’r cyflawniadau 
pensaernïol a defnydd tir 

gorau yn y byd.

? ? ? ? ? ?

